
Tghanniqa

Rita Saliba

I-figuri ta’ fuq l-iskrin qazzuni. Ix-xoghol baqa’ diehel u n-numri bdejt
narahom gegwigija. Xejn ma beda jaghmel sens. Ridt insib skuza biex nohrog
minn dan l-uffi¢¢ju. Ma npejjipx u ma stajtx nitlaq minn hawn gew kull nofs
siegha bhal Maxine.

Qattmathimtkif jirnexxilha tahdem b’dawk id-dwiefer. Hekk kif tidhol lura
ddahhal maghha tahlita ta’ nikotina u fwieha Chanel No. 5. Kompliet dardritni.
Tahseb li tigbed 1-attenzjoni bis-superficjalita taghha. Tferfer xagharha iswed
bi sfumaturi kohol, laghqa zebgha gdida tal-ahhar. Terga’ tpitter xofftejha.
Trosshom ma’ xulxin biex il-lipstik jidhol tajjeb u timsah iz-zejjed minn
mowbajl minn kmieni. Tibqa’ tahdem u ttella’ x-xoghol u taqla’ I-prositijiet.
U jien nitbaghal u noghdos u nitqalla’ bil-fwieha i nhaslet biha. Gieli bqajt
inxommbha fuq il-qmis li nkun liebes. Qabel nibda nahdem kont intella’ jdejja
ma’ wicci biex nostor lili nnifsi mill-irwejjah imhallta li thalli warajha Maxine
xhinti¢caqlaq. Xihadd, darba, gibidlil-attenzjonib’dal-vizzju gdid li kont gbadt.

Sibt skuza. Lissint lill-iskrin ta’ quddiemi li hiereg nixtri xi haga x’niekol.
Bqajt trasparenti ghal Maxine. Seta’ ghadda spirtu minn quddiemha,
imma x’titnejjek. M’iniex bhal Brian, jigi jhokk maghha, jew is-Sur Pavia
jikkumplimentaha kemm jixirqulha l-ilbiesi ssikkati jerhu rihitha. Hawn
min jaghma fix-xejn. Tassew li ghandha prezenza li ma tistax tinjoraha,
imma genbejha narahom ftit wisghin izzejjed, saqajha twal somor ... kont

nippreferihom kieku kienu bojod bhal tat-tfajliet barranin mitfughin bl-addoc¢
fuqix-xtut fis-sajf. Gieli ghaddieli minn rasi nghaddilha kumpliment forsi tibda
tinnotani, tirrikonoxxi li nahdem maghha fl-istess uffic¢cju, li jien ukoll ikolli
x’nirrakkonta t-Tnejn malli nidhlu. Forsi tibga’ lura ghax i¢cempilli Therese
filghodu biex tara wasaltx tajjeb. Imma lil Brian ta’ spiss tistaqsih fuq Ruth ...
turi interess falz fuq familtu. U dak il-bahnan iliegheb ghaliha!

Barra l-ufficcju hadt nifs twil u tqil imnigges bid-dhahen tal-karozzi.
Madankollu l-arja hawn barra hassejtha ehfef minn dik ikkondizzjonata tal-
ufficcju b’tahlita stagnata ta’ nifsijiet jonfhu n-nervi ’1 barra. Imxejt ftit passi.
Ma ridtx nitbieghed. Jekk indum, ix-xoghol jigi ghal wicci. Dort lura izda
warajja hassejt prezenza riesqa lejja. Ghaddieli hsieb 1i kien xi kurnut mix-
xoghol, xi hadd li tah f’ghajnu li gbadt u hrigt. Ried ikun jaf fejn sejjer, hekk
habta u sabta. [zda nhsadt hekk kif minn warajja qabzet forma ta’ tfajla bjonda.
Ibblukkatli trigti. Ghal ftit ma dhaltx go fiha, stajt qlibtha izda kienet hafifa
dags farfett. Mad-daqqa t’ghajn lanqas tajtha ghoxrin. Xagharha lixx hafif u
1-gilda kwazi trasparenti kixfitha 1i ma kinitx Maltija. Wahda minn dawk ta’
fuq ix-xatt, hsibt. Fixlitni thares go wicci. Ma stajtx inkompli nimxi.

“Ghandek xi €5, jekk joghgbok?” stagsietni b’Malti tajjeb b’accent
barrani, ftit imkaxkar. Qtajtha xi Russa. Setghet kienet Ukrena, mis-Serbja ...
Ghalija kollha Russi jibqghu. Iktar hawditni. Baqghet thares f’ghajnejja b’par
ghajnejn cari, bi hjiel ta’ ftit irtokk hafif. Ma kellhiex bzonn irtokk, mhux bhal
Maxine, li issa riedet tingabar ftit. Din aktarx kienet xi ghaxar snin izghar
minn Maxine. Tahbi kemm tahbi, Maxine, in-natura ma kinitx ged tahfrilha.
Ghalxejn tross xofftejha biex il-lipstik ma jagbizx il-linja. Xorta jirnexxilu
jiskula qalb dawk 1-ixquq irqaq ta’ madwar halgha. Ridt inkun kawt. Dit-tfajla
giet waqqfet lili minn tant nies fit-triq. Tajt daqqa t’ghajn madwarna. Setghet
ma kinitx wahedha. Riedet tilghabni. Tghallmet frazi bil-Malti biex tapprofitta
ruhha. Zammejt il-mowbajl sewwa f’idi. B’idi I-ohra hassejt il-but tal-qmis
fejn kont inzomm xi flus.

“Xi tridhom il-€57” stagsejtha forsi naqtghalha qalbha.

Ghajnejha karbuli. Ghaqdet idejha flimkien u regghet talbitni, “Sinjur, €5
biss! Ghandi I-guh u rrid nixtri xi haga x’niekol!”

Aktar gerfxitni. Ippruvajt nahseb izda sibt ruhi nifliha. Hwejjigha ma
kinux ta’ wahda mejta bil-guh. Liebsa libsa hafifa tassew, izda ma kienet
xejn differenti milli jilbsu tfajliet tamparha. Tal-ahhar moda. F’saqajha sandli
komdu, xejn imkaghbar. Ma kinitx tidher xi tfajla miskina jew bla flus. Ma
ridtx naqa’ ghal xi lixka. Tbissimtilha hafif u komplejt ghal triqti imma t-tfajla

regghet giet quddiemi. Kelli nieqaf f’salt. Bzajt li qed taghmel apposta biex
nahbat maghha, tahtafli 1-flus. Waqqfitni izda ngibdet lura.

“Jekk joghgbok, Sinjur!” tkarrbitli, “issakkart barra 1-flett. Shabi jdumu
ma jigu lura u ghandi 1-guh!”

Skantajt kemm bdiet tkellimni b’Malti tajjeb. Ridt nistagsiha kemm ilha
hawn, kemm-il wiehed waqqfet biex titolbu I-flus ... Il-hin kien ghaddej. Mhux
suppost li kont ninsab hawn barra. Ma ridthiex tigi bit-tul. Dahhalt idi fil-but
tal-qmis biex nehles minnha. Sibt €10 u tajthomlha.

“Grazzi”, qaltli togmos. Xejjirt idi biex ingeghilha twarrab minn quddiemi
u haffift lejn ix-xoghol. Izda lanqas ilhaqt ghamilt erba’ passi li ma hassejthiex
miexjawarajja. Bsartliregghet gejja ghal xi haga ohra, xiloghba taghha. Kinitx
xi wahda minn dawn ir-Russi mohhhom biex jirkbu lil haddiehor? Isibu xi
wiehed bhali biex jisolhuh. Xtaqt nitlaq nigri, imma bzajt li nidher ta’ hmar,
li ghamiltilha xi haga u ridt nahrab mill-post. Johorguni ta’ mignun, ma stajtx
nara tifla, nittien. Il-passi ta’ warajja ghagglu ma’ dawk tieghi. Bdejt intella’
u nnizzel niqafx, nohdilha 1-flus minn idha u nimbuttaha ghal tulha fl-art.
Dort f’daqqa. It-tfajla habtet go fija. Xagharha hafif thabbel quddiem wiccha
u fuq sidri. Minn ma’ wicci ghaddiet bhal fewga... riha ta’ xampu, hjiel ta’
frott tar-rebbiegha. Xagharha kien mahsul frisk, forsi wara ghuma, nofstanhar
tixxemmex b’tama ghal ftit kulur. Ersaqt pass lura.

“Xi trid minni, issa?” ridt li ninstema’ urtat, irrabjat imma lehni donnu ceda
dak il-hin u I-mistoqgsija harget fi tnehida.

“Xejn, Sinjur!” qaltli b’ghajnejha mberrqin. “Thallini nghannqek wahda?”

Bhal f’seher idejja nfethu u t-tfajla bajda ntefghet fi hdani. Ghal ftit ma
kontx naf kif se ngib ruhi. In-nies baqghu ghaddejjin madwarna ghall-affari
taghhom. Dawret dirghajha fragli madwar qaddi. L-ghafsa taghha ma’ zaqqi
mqabbza ’l barra kellha minn ta’ tifla tifrah b’rigal tal-Milied. Tghanniqa li
ma kellha xejn minn dik ta’ bejn Zewg mahbubin jew ta’ xi wahda misruqa
f’kafetterija ta’ ufficini. Irhiet riha delikata ta’ fwieha, imhallta ma’ gharaq
frisk wara girja... donnha kellha mit-tfulija, minn banju mimli bziezaq tas-
sapun filghaxija. Gharaftha izda ma ridtx nahseb x’kienet. Nizzilt idejja fuq
spallejha u glajtha minn mieghi. Ma setghetx tintelaq fi hdan kull ragel li tara
tfajla bhal din. Kieku kelli I-hin, kont naghmlilha prietka. Izda ma kienx lok
li nehel hawn barra l-ufficcju. Resqget pass lura. Ghajnejha baqghu jitbissmuli.

“Issa se thallini mmur?” stagsejtha bil-hlewwa. Tat daqqtejn b’rasha, daret
u telget minn hdejja. Hallietni gisni statwa. Bilkemm ridt nemmen li kien
ghadu kemm grali. Xi stajt insejhilha bicca bhal din, xorti? Ma kinitx xi haga

ta’ kuljum li tara tfajla fil-fjur ta’ zghozitha trid tintelaq fi hdan ragel ta’ mezza
eta. Tajjart kull suspett li riedet tisragni jew tapprofitta ruhha. B’xi mod kienet
biddlitli 1-burdata. I¢cekkjajt 1i kont ghadni ngorr il-mowbajl u rgajt messejt
il-flus 1i kelli fil-but. Kollox kien ghadu f’postu. Harist lura izda t-tfajla kienet
ghebet. Gibtha quddiem ghajnejja tiekol xi berger u tixrob flixkun luminata
minn stro, bilgieghda fuq ghatba, tlagqat subghajha delikati. Min jaf kinitx
ged tahseb fija jew issa li ghannqitni kinitx hallset id-dejn li kellha mieghi u
setghet tinsieni.

Dhalt lura I-ufficcju nitbissem. Xi hadd tbissimli lura. Poggejt quddiem
l-iskrin. In-numri kienu ghadhom hemm lesti biex jigu ppustjati fil-kaxxi tal-
Excel. Maxine ma kinitx f’postha. X aktarx marret tpejjep sigarett ichor, jew
ghaddiet hdejn Brian terhi fuqu ftit mill-fwieha mizza li kienet iggorr. Waqaft
u hadt nifs ’il gewwa. In-numri fuq l-iskrin dehru cari, jistennew li jibdew
dehlin f’posthom b’efficjenza. Tellajt idejja ma’ wicci, lest li nibda nahdem.
Dak il-hin bhal xammejt hjiel ta’ fwieha delikata u I-qmis li kont liebes kellha
tracci ta’ riha ta’ xampu.

